
«Татарстан Республикасы Дәүләт Советы Рәисе Рәхмәт хаты турында» 2020 елның 9 июлендәге 483-VI ДС номерлы Татарстан Республикасы Дәүләт Советы Президиумы карары белән расланган Татарстан Республикасы Дәүләт Советы Рәисе Рәхмәт хаты турында нигезләмәгә үзгәрешләр кертү хакында


Татарстан Республикасы Дәүләт Советы  Президиумы КАРАР БИРӘ:

1. «Татарстан Республикасы Дәүләт Советы Рәисе Рәхмәт хаты турында» 2020 елның 9 июлендәге 483-VI ДС номерлы Татарстан Республикасы Дәүләт Советы Президиумы карары белән расланган Татарстан Республикасы Дәүләт Советы Рәисе Рәхмәт хаты турында нигезләмәгә (2021 елның 18 ноябрендәге 1191-VI ДС номерлы Татарстан Республикасы Дәүләт Советы Президиумы карары нигезендә кертелгән үзгәрешләр белән) түбәндәге үзгәрешләрне кертергә:

1) 1 пунктта «социаль-икътисадый һәм мәдәни үсешенә» сүзләрен «социаль, икътисадый, мәдәни үсешенә» сүзләренә алмаштырырга;
2) 2 пунктны түбәндәге редакциядә бәян итәргә:
«2. Рәхмәт хаты белән түбәндәгеләр бүләкләнә:
Россия Федерациясе гражданнары һәм чит ил гражданнары (алга таба – гражданнар);
гавами хакимият органнары, иҗтимагый берләшмәләр, иҗади коллективлар, шулай ук Татарстан Республикасы территориясендә үз эшчәнлеген кимендә биш ел гамәлгә ашыручы бүтән оешмалар коллективлары һәм аларның структур бүлекләре (алга таба шулай ук – оешмалар).»;
3) 7 пунктта:
беренче абзацта «иҗтимагый берләшмә,» сүзләрен төшереп калдырырга;
икенче абзацны түбәндәге редакциядә бәян итәргә:
«Гамәлгә куючысы функцияләре Татарстан Республикасы Министрлар Кабинеты яисә Татарстан Республикасы Министрлар Кабинеты Аппараты тарафыннан башкарыла торган Татарстан Республикасы дәүләт учреждениеләреннән тыш, Татарстан Республикасы дәүләт учреждениеләре, Татарстан Республикасы дәүләт унитар предприятиеләре үтенечнамә белән гамәлгә куючы вәкаләтләрен башкаручы Татарстан Республикасы дәүләт хакимияте органнары аша йә, гамәлгә куючы вәкаләтләрен башкаручы Татарстан Республикасы дәүләт хакимияте органы белән килештереп, территориясендә шушы учреждение яисә предприятие урнашкан Татарстан Республикасы муниципаль районы (шәһәр округы) башлыгы аша мөрәҗәгать итәләр. Гамәлгә куючысы функцияләре Татарстан Республикасы Министрлар Кабинеты яисә Татарстан Республикасы Министрлар Кабинеты Аппараты тарафыннан башкарыла торган Татарстан Республикасы дәүләт учреждениеләре үтенечнамә белән мөстәкыйль мөрәҗәгать итәргә хокуклы.»;
өченче абзацка түбәндәге эчтәлекле җөмлә өстәргә: «Муниципаль вазыйфаны яисә муниципаль хезмәт вазыйфасын биләүче затны, шулай ук җирле үзидарә органын Рәхмәт хаты белән бүләкләү турында үтенечнамә керткәндә «Татарстан Республикасы муниципаль берәмлекләре Советы» ассоциациясе белән килештерү таләп ителә.»;
4) 9 пунктта «, иҗтимагый берләшмәнең» сүзләрен төшереп калдырырга;
5) 15 пунктны түбәндәге редакциядә бәян итәргә:
«15. Комиссия гражданны Рәхмәт хаты белән бүләкләү турындагы үтенечнамәне әлеге Нигезләмәнең 1 пунктында каралган нигезләрне, оешмадагы (индивидуаль эшкуардагы) эш (эшчәнлек) стажын, Россия Федерациясе, Татарстан Республикасы дәүләт бүләкләре, Россия Федерациясе, Татарстан Республикасы дәүләт хакимияте органнарының һәм (яисә) Татарстан Республикасында җирле үзидарә органнарының бүләкләүләре һәм (яисә) бүләкләре, «Татарстан Республикасы муниципаль берәмлекләре Советы» ассоциациясе Мактау грамотасы булуны исәпкә алып карый.
Шул ук вакытта үтенечнамә тиешле бүләкләүдән соң кимендә бер елдан соң кертелә.
Үтенечнамәне караганда Комиссия бүләкләүгә тәкъдим ителгән граждан йә оешма турында өстәмә мәгълүмат соратып алырга хокуклы.»;
6) түбәндәге эчтәлекле 23 пункт өстәргә:
«23. Рәхмәт хаты белән бүләкләү турында күрсәтмә «Татарстан Дәүләт Советы Җыелма басмасы» Татарстан Республикасы Дәүләт Советының рәсми басмасында басылып чыга. Рәхмәт хаты белән бүләкләнгәннәр исемлеге «Интернет» мәгълүмат-телекоммуникация челтәрендә Татарстан Республикасы Дәүләт Советы рәсми сайтында урнаштырыла.»;
7) Татарстан Республикасы Дәүләт Советы Рәисе Рәхмәт хаты тасвирламасының бишенче абзацында «атасының исеме» сүзләреннән соң «яисә бүләкләнә торган оешманың исеме» сүзләрен өстәргә.

2. Әлеге карар 2026 елның 1 гыйнварыннан үз көченә керә.


Татарстан Республикасы 
Дәүләт Советы Рәисе                                                                Ф.Х. Мөхәммәтшин 

